
0,3 y 7.0%
Fylgiskjal A.

Útskript
úr pingbók Jóns landshöfðingjaritara fónssonar i Elliðaáamálunum.

Ár 1880 hinn 15. desember um hádegi var þing sett á bænum Elliðavatni 
af dómaranum i viðurvist Jóhannesar Oddssonar og Porláks Guðmundssonar.

Var þá tekin fyrir rannsókn út af kistubrotinu E., sem átti sjer stað 25. 
júlí f. á.

Lagt var fram :
34. a og b, 2 stefnur til þessa rjettarhalds.
35. eptirrit eptir hæstarjettardómi 16. febr. 1875 i málinu: Benedikt Sveinsson

gegn
H. Th. A. Thomsen.

36. Yfirrjettardómsgjðrðir i sama máli lagðar fram i hæstaijetti 27. júli 1874.
37. Hjeráðsdómsgjörðirhar i sama máli.
38. Loksins lagði dómárinn fram afstððuuppdrátt til afnota við áreið þá, sem 

stefnt hefur verið til.
Mættir voru Guðmundur Magnússon bóndi i Helliskoti.
Sigurður Guðmundsson, bóndi i Grðf.
Sæmundúr Sæmundsson, bóndi á Elliðavatni.
Ólafur Olafsson, bóndi á Vatnsenda.
Bjarni Ólafsson, bóndi á Árbæ.
Par á móti voru ekki mættir hinir stefndu, Páll Melsteð fyrir hönd H. 

Th. A. Thomsens, Kristján sýslumaður Jónsson, sem umboðsmaður landssjóðsjarð- 
áfihnar. Hólms, rije sjera Hallgrimur Sveinsson, sem umráðámaður kirkjujarðarinnar 
Breiholts. Aptúr á móti var mættur landseti prestsins á hálfri jörðinni Breiðholti, 
Árni Jónsson, en hann sagðist ekkert umboð hafa frá prestinum; en verði að halda 
frairi ijetti ábýlisjárðar sinnar.

Enn fremur mætti óstefndur alþingismaður borgari Egill Egilsson, sam- 
kvæ'mt umbosskjali jómfrúar Porbjargar Sveinsdóttur, fyrir hönd bróður hennar 
sýslumanns Benedikts Sveinssonar, er var lágt fram sém nr. 39.

Pá vár skoðaður uppdrátturinn,’ og kom ðllum saman um, sem viðstaddir 
voru, að landamerki jarða þeifra, ér getur um í stefnunum, meðfram ánum, sjeu 
þessi:

1. Milli Helliskots og Hólms eða Vilborgarkots fyrirriorðan aðalána ofan 
áð Gudduós, eri fyrir sunnan aðalána, sem Guddúós rennur i, nær land Helliskots 
vestur a línu, sem er beint i norur frá Silungapolli.

Fyrir vestan Hólm býrjar fyrir norðan Bugðú land Grafar i Almannadal 
eða ef til vill Mjódal, 'sem ér fyrir norðan Bugðu, beint norðúr af Rauðhól; fyrir 
sunnan Bugðu á Elliavatn larid á móts við Gröf, og er landamerkjalínan milli 
Elliðavatns og Hólms, lina frá Rauðhól i Rjettarklif, sem er fyrir vestan Gvendar-

brunn milli Vatnsness og Hrauntúns. Fyrir norðan Bugðu er næsta jörð fyrir 
neðan Gröf Arbær. Landamerki við ána eru þar á Oddgerisnesi, nokkuð fyrir 
neðan sjálfan Oddann. Á sama stað eða nærfellt því eru landamerkin fyrir sunn- 
an Bugu milli Elliðavatns og Vatnsendalands. Dimma ofan undir Skyggni skil- 
ur Elliðavatns og Vatnséndaland, þá ráða vötnin og þá Vatnsvíkin rjett fyrirvest- 
an Pingnes, sem er haldin landamerki milli Vatnsenda og Elliðavatns, er þá á að 
eiga allt Pingnes. Fyrir innan Bugðu á Vatnsendi land á móti Árbæ og eins 
fyrir vestan Skyggni; þar sem Vatnsendi á að mestu leyti vesturkvíslina hjá Ár- 
bæjar- og Vatnsendahólmunum, en hálfa austurkvíslina á móts við Árbæ. En 
fyrir vestan Vatnsenda er Breiðholtsland, sem byrjar hjá Grænugröf, sem er nokk- 
uð fyrir sunnan norðurendann á Árbæjarhólma, og þar eptir á Breiðholt land fyrir 
sunnan árnar á móts við Árbæ ofan að Blesugróf, sem er nokkuð fyrir neðan 
stað þann, er Hólms eða Breiholtskvísl kemur í vesturána, á Breiðholt að minnsta 
kosti hálfan Blásteinshólma. Herra Egill Egilsson fyrir hönd Benidikts sýslumanns 
Sveinssonar, sem eigandi að 1/2 Árbæ, og Bjarni Olafsson, sem ábúandi Árbæjar, 
halda þvi fast fram, að Árbær eigi hálfan Blásteinshólma, aptur segist ábúandinn 
á Breiðholti eigi vita nema Breiðholt eigi allan Blásteinshólma.

Árbæjarland nær fyrir austan árnar norður að Stórahyl, og mun Ártúns- 
land hyija þar fyrir neðan, eins og landamerkin fyrir sunnan árnar milli Bústaða 
og Breiðholts mega heita að vera í Blesugróf.

Ólafur á Vatnsenda bað þess getið, að hann gæti ekki játað, að Pingnes 
lægi allt“ undir EUiðavatn, og ekki hálft undir hvora jörðina.

Allir þeir, sem viðstaddir voru, skoðuðu itarlega landsuppdráttihn, sögðu 
harin fuUnægjandi i öUu verulegu, og voru þar eptir landamerkin rituð á upp- 
dráttinn.

Pess var getið, að hálft VUborgarkot sje álitið að vera byggt úr Hólms- 
landi, en ijettarþræta hafi verið um þetta, og mun ekki vera útkljáð.

Pegar landamerkin voru mðrkuð á uppdrættinum, var nokkur ágreiningur 
um landamerkin milli EUiðavatns og Grafar að austan og Vatnsenda og Áfbæjar 
að vestan, og voru þvi þar markaðar 2 landamerkjalínur.

Umboðsmaður Benedikts sýslumanns Sveinssonar bað þar eptir yfirheyrt 
vitni, sem góðfúslega var mætt með tiUiti tU skýrslu Guðmundar Jakobssonar frá 
Brekkubúð i þingsvitnum 12. marz 1870, sem er rituð i-hjeraðsdómsgjörðum þeim, 
sem lagðar voru fram i dag. Mætti þá

Helgi Guðmundsson, bóndi i Móakoti i Garðahverfi. Hann segist vera á 
52. árinu, fæddur á þorranum 1829, og sonur Guðmundar Jakobssonar, er 1870 bjó 
í Brekkubúð, en nú eru 8 ár siðan að hann dó. Hann segist hafa yerið 9 ára 
gamaU, þegar faðir hans árið 1838 fluttist að Vatnsenda, og segist hann hafa ver- 
ið hjá föður sínum þau 15 ár, er hann bjó þar. Hann segist hafa orðið var við 
laxagöngu á þessum 15 árum i þeim hluta árma, er liggur undir Vatnsenda land, 
eptir því, sem nú er skýrt frá. Laxinn gekk upp eptif allri Dimmu i vötnin, og 
veiddu bæði faðir vitnisins og Jón heitinn, sem þá bjó á Vatni jafnaðarlega lax i 
silunganetum sinum. Pa var þó ekki hvert ár, og segist hann ekki geta með 
vissu sagt, hve opt á þvi 15 áratímabili, -er hjer er um að ræða, að þetta hafi 

orðið, en vfst hafi það orðið minnst 3 sinnum. Hann veit að laxinn hefur gengiö 
jafnvel upp fyrir vötnin, og var hann þannig eitt af þeim árum, er faðir hans bjó 
að Vatnsenda vottur að því, að faðir hans veiddi 2 laxa i ánni, sem rennur fyrir 
sunnan Hólm, þeir feðgarnir voru þá snemma hausts aðveiða ijúpur uppihjá Hólmi, 
og sáu laxana í ánni, þegar þeir fóru yfir hana, og stakk faðir vitnisins laxana 
með broddstaf sínum. Laxarnir voru hvor upp á 7 eða 8 merkur. Faðir vitnisins 
veiddi þessa laxa með samþykki hins þá verandi ábúanda á Hólmi.

Laxinn kom, þá er faðir vitnisins veiddi, í árnar eptir að þvergarðarnir 
voru settir í þær, og man ekki vitnið til, að laxins hafi nokkurn tíma orðið vart í 
ánum fyr en eptir það, að þvergirðingarnar voru settar f, en laxinn mun hafa 
komizt upp fyrir þær, af þvf að þær hafi bilað, eða þá ekki verið eins ramm- 
byggilega hlaðnar, eins og síðan hefur átt sjer stað. Faðir vitnisins hafði fremur 
öðrum hug á veiðiskap, og var álitinn einhver hinn mesti veiðimaður hjer um 
slóðir. Hann Qekk því opt leyfi til að veiða neðar í ánum en Vatnsendi áttiland, 
og einhverja mesta veiðina fjekk hann i fjelagi við Breiðholts og Árbæjar bændur 
i norðuránni hjá Blásteinshólma. Par á móti veiddi hann aldrei fyrir neðan Stóra- 
foss og rengdi enginn rjett hans eða hinna bændanna til þessarar veiði, sjer í lagi 
ekki þeir, sem þá höfðu umráð yfir konungsveiðinni. Optast var veitt i laxanet á 
túnaslættinum. Eitt sumar veiddust i Breiðholts og Árbæjar landi yfir 500 laxar, 
og var það bezta veiðiárið, en ekki man vitnið, hvaða ár það var. Var þá veitt 
bæði með netum og laxastingi og með því að hleypa norðuránni i suðurána, og 
veiddust þá þegar hleypt var um 200 laxar i einu.

Annað sumar nokkuð seinna hleypti faðir vitnisins i fjelagi með nábúum 
sínum ánum aptur, og fengust þá um 60 i einu, en hvað mikið bændur það 
sumar hafi veitt i viðbót við þessa 60 laxa segist vitnið ekki muna.

Við þessi tækifæri var hleypigarðurinn settur hjá Selárfossi, og sýnir nú 
vitnið, hvar þessi foss er á uppdrættinum, og fossinn þegar markaður eptir tilvís- 
un vitnisins, þar sem árnar koma saman fyrir neðan Vatnsenda-hólmann. Pau 2 
ár, sem vitnið þannig hefur skýrt frá, veiddi faðir vitnisins mest af laxi. Onnur 
ár, sem faðir vitnisins hjó á Vátnsenda, veiddi hann minna og getur vitnið ekki 
greint tölu á laxinum hvort árið nákvæmar en hann hefur gert. Pau ár komu 
einnig fyrir, að faðir vitnisins gerði enga tilraun til að veiða f ánum, eða að hann 
reyndi. að veiða,. en ekki fjekk neitt; hve mörg ár það hafi verið getur vitnið ekki 
sagt neitt um, en það hafi ekki verið öllu fleiri en 5 ár á tímabilinu frá 1838—53, 
sem faðir vitnisins alls ekkert veiddi. það voru þau ár, sem hann veiddi í ánum, 
að hann einnig varð var við lax í silunganetum sínum í vatninu eins og í ánum.

Silungaveiði hafði faðir vitnisins á hverju ári f vatninu, eins og enn á sjer 
stað á hverju ári bæði frá Vatnsenda og Elliðavatni. — Upplesið. Játað rjett bók- 
að, og lýsir vitnið yfir þvi, að hann treysti sjer til að staðfesta þessa skýrslu sína 
með eiði.

Hinir stefndu bændur lýstu allir hver fyrir sig yfir því, að eins og silung- 
ur hefur verið veiddur fyrir þeirra landi í Elliðaánum og vötnunum, er þessar ár 
renna í og úr á hverju ári, svo lengi menn muna, án þess að umráðamenn veið- 
innar frá Stórahyl og út fyrir árósinn í sjónum milli Árbæjarhöfða og Geldinga- 

tanga hafi hreyft hinum minnstu mótmælum þar á móti, þannig yrði hver fyrir sig 
að álita það alveg vafalaust, að enginn annar en hlutaðeigandi jareigandi geti 
veitt lax þann, er kynni að koma upp fyrir veiðitakmörk tjeörar laxveiði. Hinir 
viðstöddu bændur byggja þetta álit sitt fyrst og fremst á þvf, að neðsta laxveiðin, 
bæði meðan konungur átti hana og eptir að H. Th. A. Thomsen og faðir hans 
eignuðust hana, hafi ekki verið talin lengra upp eptir ánum en að Stórahyl, og í 
annan stað á því, að enginn umráðamaður þessarar veiði, hvorki konungsmenn nje 
Thomsen, hafi nokkurn tíma gjört tilraun til að veiða fyrir ofan takmörkin, hvorki 
silung nje lax, nje til að banna bændum þeim, er eiga land fyrir ofan takmörkin, 
að veiða silung þann og laxa, er þar kæmu fyrir. Silungsveiði hefur verið mest frá 
Vatnsenda og Elliðavatni, minni frá hinum jörðunum, en þó nokkur. Tekur ábú- 
andinn á Breiðholti það fram, að hann hafi lítið borið við silungsveiði fyrir sinni 
jörð, mest af pví, að þvergirðingar Thomsens hafi varnað ekki eingðngu laxinuni, 
heldur einnig öllum silungi að ganga upp eptir ánum.

Silungur er sumsje tvenns konar, uppgöngusilungur eða sjóbirtingur, sem 
kemur frjá sjónum, og vatnasilungur, sem heldur sjer i vatninu óg ánum. Bænd- 
urnir á Elliðavatni og Vatnsenda segjast veiða á hverju ári silung svo hundruðum 
og þúsundum skiptir, en Htið hafi þar af verið sjóbirtingur, nema á haustin eptir 
að Thomsen hafi verið búinn að taka upp kisturnar. Sæmundur á Elliðavatni lýsir 
þar að auki yfir þvi, að sjer hafi sýnzt í fyrra sumar, þegar laxakisturnar hafi 
verið brotnar þrisvar sinnum, að þá hafi verið í meira lagi en áður af sjóbirting- 
um með vatnasilungnum. Laxveiði segja bændurnir, að ekki hafi síðustu árin 
verið í ánum fyrir ofan Stórafoss nema einusinni. Var það sama sumar og laxa- 
friðunarlögin voru þinglesin hjer í hreppi eða sumarið 1877. Pá tóku sig saman 
Sæmundur bóndi á Elliðavatni, Olafur bóndi á Vatnsenda, Árni bóndi á Breið- 
holti og Bjarni bóndi á Árbæ, eptir að laxakistubrot það, er getur um i skjalinu 
nr. 7. (málinu H. Th. A. Thomsen gegn Árna Jónssyni, Magnúsi Benediktssyni ög 
Grími Olafssyni), hafði átt sjer stað, um, að reyna laxaveiði i ánum fyrir neðan 
Skyggni, drógu peir pá á með neti hjer og hvar i ánúm frá Skyggni ofan að 
Stórahyl, og fengu þeir aUs um 20. Pegar þeir komu ofan að Stórahyl hittu þeir 
vökumenn Thomsens, Ólaf Steingrimsson á Litaseli og Svein Ingimundssoná 
Stóraseli, sýndu þeim veiði sina, og báðu þá að segja Thomsen, að af þessu gæti 
hann sjeð, að það væri ekki satt, sem Thomsen kvað halda fram, að laxinn gæti 
ekki gengið upp fyrir veiði takmörk hans. Thomsen hefir aldrei síðan gjört neina 
ráðstöfun til að fylgja því fram, að bændur hefðu ekki haft heimild til að veiða 
þennan lax. Sama ár og þetta átti sjer stað fjekk Ólafur á Vatnsenda 15 laxa 
í silunganet sin i vatninu, og Sæmundr á Vatni 3. Sæmunduf segist siðan hafa 
fengið nú í sumar (1880) 1 lax í silunganet sín. - Ólafur parámótisegist háfa 
fengið í silunganet sin í sumar (1880) 8 laxa, en i fyrra (1879) 4 laxa, og i hitt eð 
fyrra (1878) kringum 10 laxa. Bændurnir segjast hafa sagt mörgum frá ■ þessu; ög 
ekki efast um, að Thomsen hafi fijett það, en ekki hafi enn þá borið á þvi, að 
Thomsen hafi heimtað skaðabætur fyrir það, eða látið í ljósi, að laxveii hans 
þar með hafi verið misboðið. ■ ' -

Rjettarvottarnir, sem kallaðir hafa verið til þessa rjettarhalds, sem áreiðar- 

menn lýstu þar eptir yfir því, að þar sem allir þeir sem mættir voru, hafa tekið 
uppdráttinn gildan, án frekari skoðunar eða áreiðar, en enginn hefir mætt fyrir 
hönd Thomsens, virðist það ónausynlegt að skoða önnur landamerki, eh merkin 
milli Árbæjar og Breiðholtsveiðinnar af annari hálfu, og Thomsens veiði af hinni 
hálfu, en með þvl nú er kominn dagur að kveldi, er ekki mögulegt, að þessi 
skoðun geti farið fram fyrr en á morgun um sólaruppkomu kl. 10. Dómarinn 
frestaði þar eptir áreiðinni til þessa tíma, og tilkynnti öllum hinum mættu, að á- 
reiðin þá mundi byrja hjá Blesugróf, þar sem hver, er við áreiðina vildi vera 
staddur, yrði að vera kominn kl. 10 á morgun.

Rannsókninni frestað, þingi slitið. Allt hið bókaða var lesið upp og und- 
irskrifað af jarðeigendum og bændum, sem mættir voru auk dómarans og þing- 
vottanna.

Egilsson. Gnðm. Magnússon. S. Sœmunússqn. Olajur Olafsson. 
Sigurður Guðmundsson. Bjarni Olafsson. Arni Jónsson. 
Jón Jónsson. porláknr Guðmundsson. Jóhannes Oddsson.

Ár 1880, hinn 16. desember kl. 10 f. m. mættu dómarinn og hinir til 
kvöddu áreiðarmenn í Blesugróf, og voru þar einnig til staðar Sæmundur bóndi 
Sæmundsson á Elliðavatni, Bjarni bóndi Olafsson á Árbæ og Árni bóndi Jónsson 
i Breiðholti.

í viðurvist þessara bænda skoðuðu þar eptir dómarinn og vitnin árkvíslarnar 
fyrir neðan Blásteinshólma, eða smáhólma þá, sem eru þar fyrir neðan, og kall- 
aðir eru Kerlingarhólmar.

I þessum kvíslum fundust alls 6 fossar, 2 i norðurkvíslinni, 3 i aðalkvisl 
suurárinnar, en 1 í kvisl þeirri eða kvíslarfarveg, sem tekur sig úr suðuránni 
hjá Blesugróf; en farvegur þessi er þurr á sumrum, og hverfur þá fossinn nema 
i vatnavöxtum. Pessi foss er nefndur Skötufoss og steypist fossinn þar niður af 
klöppum i kvimyndað gljúfur; en að öllum hinum fossunum er sljett gijót og 
grasbakkar, að undantéknum stærsta og efsta fossinum i suðuránni, sem almennt 
er kallaður Skorahylur. Foss þessi fellur ofan í há mjög einkennileg gljúfur eða 
klettaskor, og er hylur milli þessara gljúfra eða skora. Pa virðist þvi ekki geta 
orðið spurning um annað én að, af nefndum fossum, sje þessi foss sá, er helzt má 
kalla Skorahyl, og er sjer i lagi efri fossinn i norðuránni, sem Stórifoss nefhist 
eða Stórihylur allt öðruvísi en Skorahylur, og engin klettaskor hjá honum, sem 
hann gæti dregið nafn af. Skorahylur ér i suðuránni skammt fyrir neðan upp- 
tökin á árhólmanum, þar sem árnar skiptast.

Par sem Bteiðholtskvísl kemur i suðurána, eða dálítið þar fyrir neðan er 2. 
fossinn í suðuránni er nefhist Arnarfoss. Svo segja bæði annar áreiðarmaðurinn 
Jóhannes Öddsson og Árni bóndi i Breiðholti að hafa heyrt, en Árni bætir því 
við, að sumir vílji kalla hann Kermóafoss, og segir hann að Kermóar heiti plássið 
fyrir ofan fossinn og þar upp eptir inn á móts við Skorahyl. Jóhannes segist 
ekki hafa heyrt þennan foss nefndan annað en Arnarfoss, en aptur hafi hann 
héyrt einn mann, Jónas húsmann, sem nú er i Reykjavík, en áður var húsmaður 
Ditleifs Thomsens á Bústöðum nokkur ár og á Ártúhi 1 ár nefna fossinn hjá 

Skorahyl Kermóahyl. Jónas þessi var 'ættaður vestan af Mýrum og dvaldi að 
eins fá ár hjer hjá ánum, aðra segist Jóhannes ekki muna að hafi getið um 
Kermóafossinn.

Nokkuð neðar en alfaravegurinn og dálitið ofar en farvegur sá eða kvisl, 
sem Skötufoss er i, kemur saman við suðurána er Búrfoss, neðsti fossinn i aðal- 
kvísl suðurárinnar.

Efri fossinn i norðuránni er skammt fyrir neðan þann stað i norðuránni, þar 
sem Breiðholtskvislin tekur sig úr norðuránni og rennur i suðurána. Sunnan i 
melbakka fyrir norðan ána og undir too faðma frá Stórahyl sjest einkennilegur 
stór steinn, sem bændurnir Bjarni og Sæmnndur segja að sje merkisteinn milli Ar- 
túns og Árbæjar, par sem hraunið Hggur hæst á hólmunum fyrir sunnan Stórahyl 
og Breiðholtskvisl sjest einkennileg þúfa, er mannaverk virðist vera á, segir Bjarni 
að hann hafi heyrt að þessi þúfa væri hornmark milli Árbæjar, Breiðholts og Ár- 
túns. Púfa þessi er mjög skammt frá Breiðholtskvísl, er Árni telur landamerki 
milli Ártúns og Breiðholts. Skoðuðu dómarinn og áreiðarmennirnir itarlega þessa 
þúfu, og var það sameiginlegt álit þeirra, að mannaverk væri á henni, og að hún 
líklega væri merkiþúfa. Rjett fyrir austan þúfu þessa, sjest nálægt upptökum ár- 
hólmasn, og á honum stór einkennilegur steinn, sem 3 minni steinar eru lagðir 
upp á, og segist Bjarni hafa heyrt að landamerkin miUi Árbæjar og Breiðholts 
væri lína frá þúfunni hjá Breiðholtskvisl i þennan stein. Arni segist hafa heyrt, 
að steinninn væri landamerkjasteinn miUi Breiðholts og Árbæjar, aptur á móti 
segist hann ekki hafa heyrt getið um hornmark i þúfunni.

Pegar þúfan er miðuð við merkjasteininn í melbrekkunni fyrir norðan ána, 
verður Stórihylur nálega aUur fyrir ofan þá linu, en nær fast að henni. Fyrir of- 
an Stórafoss sjest móta fyrir garði út i ána, og segja þeir Árni og Bjarni að þetta 
sje brot af hleypigarði, er Thomsen notar á vorin, þegar hann setur kistur siriar 
i ána. Garur þessi byrjar þar sem Breiðholtskvisl rennur út úr norðuránni, og 
eru hjer um bU 5—6 faðmar frá Stórahyl eða fossinum þar upp að hleypigarðin- 
um. Annar áreiðarmaðurinn, Jóhannes, og bóndinn á Breiðholti, Árni, taka fram, 
að Stórifoss hafi lækkað mikið og hylurinn- undir honum grynnzt, af þvi að klett- 
ar hafi hrunið ofan af berginu niður i hylinn. ■ Nú var vatnið meira i Skorahyl 
og fossinum þar en i Stórahyl, en bæði Jóhannnes, Bjarni og Árni fuUyrða, að 
það sje að eins sökum ísa, og að vatnið þégar árnareru auðar sje venjulega 
nokkuð meira i Stórahyl en í Skorahyl.

Hinn fossinn i norðuránni er lítið eitt fyrir ofan .árkjaptaná. Árni og Jó- 
hannes segjast hafa heyrt þennan foss nefndan Sjáfarfoss, aðalkistan i norðuránni 
er hjer um bil mitt á milli Sjáfarfoss og vegarins, og sást glöggt móta fyrir garði 
sem kista þessi er sett i. Hjá Sjáfarfossi skiptist norðuráin af .stein eða klettarifi 
i 2 kvíslar, og er i hinni nyrðri af þessum kvislum sú kista, seiri nefnd er Hjá- 
leigan. í suðuránni eru tvær kistur, hin svo kallaða PoUkista i kvisl sem mynd- 
ast skammt fyrir neðan Búrfoss og ijett hjá Pollkistunni er hin kistan i aðal- 
kvislinni.

Efri kistan i norðuránni hlýtur að sjást frá aðalveginum, sem liggur um þver- 
an árhólmann, Hjáleigukistan sjest þar á móti ekki, þar sem hún er fyrir neðan 

Sjáfarfoss. Jóhannes gat þess, að síðari árin hafi veiðin í hjáleigukistunni verið 
meiri eða- fullt svo mikil og í aðalkistunni.

Engin af kistunum voru nú í ánum, en stóðu á árbökkunum, þar sem garða- 
brot lágu út frá þeim, þó voru teknir úr kistunum rimlar og háfar.

Flest af örnefnum þeim, sem nefnd eru að framan, voru merkt á uppdrætt- 
inum, eptir að áreiðarmennirnir höfðu farið heim að Bústöðum og dómarinn bók- 
að með leiðbeiningu og samþykki áreiðarmanna hið framanskráða.

Sökum þess að norðuráin var alveg ófær af is, gátu áreiðarmennirnir ekki 
komizt yfir hana upp að Árbæ; en eptir þvi, sem þeir gátu ráðið með augnamáli, 
er Stórihylur svolitið nær Árbæ i beinni linu, en Skorahylur, þó þessi sje nær 
upptökunum i suðuránni, en Stórihylur i norðuránni, og voru báðir hylirnir merkt- 
ir i uppdrættinum.

Til staðfestingar þvi, sem þannig hefur farið fram, undirskrifar dómarinn 
með áreiðarmönnum og bændum hið bókaða.

3ón Jónsson. porlákur Guðmundsson. ^óhannes Oddsson. S. Sœmundsson.
Bjarni Olafsson. Arni Jónsson.

Rétt eptirrit staðfestir
Jón Jónsson.

Opinbert mál.

